Girðingareglur Skjólskóga á Vestfjörðum.             

     Janúar 2009.            

Í samningum forráðamanns lögbýlis og Skjólskóga á Vestfjörðum um skógrækt eða skjólbeltarækt eru gerðar kröfur um friðun fyrir beit og vörslu landsins.

Útheimti þessi krafa girðingar, skuldbinda Skjólskógar á Vestfjörðum sig til að leggja til fjárframlag sem nemur 97 % af áætluðum meðal-stofnkostnaði slíkra girðinga og leggja árlega til fé til viðhalds viðkomandi girðinga.

Eftirfarandi reglur gilda fyrir girðingar sem styrktar eru með framlagi Skjólskóga samanber 4.gr. og 5.gr. samnings um fjölnytjaskógrækt og skjólbeltarækt. 

Skjólskógar á Vestfjörðum og Félag skógarbænda á Vestfjörðum munu árlega yfirfara gundvöll kostnaðarúreikninga og endurskoða reglur á minnst fimm ára fresti. 

1. Framlag er óháð því hvort setja þarf upp nýjar girðingar, eða notast við eldri.

2. Ekki er gerð krafa um notkun rafgirðinga, þótt mælt sé með þeim.

3. Framlag miðast við meðalkostnað girðingar umreiknaðan á hektara (kr/ha) hins friðaða lands, þó aldrei hærri en sem nemur meðalkostnaði girðinga á raunverulega lengd hennar (kr/km), sjá meðfylgjandi töflu, eða sannanlegum kostnaði við að koma girðingu upp.
4. Girðingar sem hljóta framlag verða teknar út af starfsmönnum Skjólskóga.

5. Eldri eða nýjar girðingar eða girðingarhlutar sem hafa verið styrktar með framlögum annara opinberra aðila t.d. Landgræðslunnar, sveitarfélaga eða Vegagerðarinnar fá ekki framlag frá Skjólskógum. Sé framkvæmdaraðili stofnun eða félag í eigu opinbers aðila (ríki eða sveitarfélag) taka Skjólskógar ekki þátt í stofnkostnaði eða viðhaldi girðinga.
6. Girðingar þurfa að uppfylla reglur girðingalaga og reglur sem tryggja óheftan umgang almennings s.s. með strönd og vatnsföllum, auk þess að tryggja almenningi frjálsa för um skógræktarlandið samkvæmt lögum um náttúruvernd, nr. 44 frá 1999.  og 13.gr. samnings
7. Skjólskógar á Vestfjörðum munu greiða út samþykkt stofnframlag girðingar til framkvæmdaraðila árlega í sama hlutfalli og gróðursett er í hið umsamda land samkv. ræktunaráætlun. 

8. Frá og með öðru ári framkvæmda greiða Skjólskógar árlegt framlag til viðhalds girðinga (kr/ha eða kr/km) í samræmi við ofangreindar reglur. Árleg greiðsla til framkvæmdaraðila er 4% stofnframlags. Greiðslan er háð úttekt Skjólskóga.

9. Forráðamaður lands annast framkvæmd verksins að öllu leyti og eru framlög miðuð við meðalkostnað án virðisaukaskatts. 

10. Forráðamaður lands er ábyrgðarmaður girðingarinnar og ber að virða reglur Vega-gerðarinnar um veghelgi og veggirðingar, og tilkinningarskyldu til Orku og síma-fyrirtækja þurfi að þvera síma, jarðsíma eða raflínur.

11. Vanefndi skógarbóndi skyldur sínar samanb. 10.gr samnings, munu Skjólskógar krefjast endurgreiðslu á girðingarframlagi.

Grundvöllur stofnkostnaðar (áætlaður meðal stofnkostnaður):

Miða skal við fimm strengja rafgirðinu, úr viðurkenndum efnum með hámark 10 m. milli staura (engar renglur) og hámark 100 m. milli aflstaura.

Inn í kostnað er tekið: 

· Allt girðingarefni, þ.m.t. spennistöð og eða rafgeyma.

· Allur flutningur efnis.

· Jöfnun girðingastæðis, aksturshlið, önnur hlið, prílur og viðvörunarmerki.

· Frágangur tenginga og jarðsambanda samkv. reglum framleiðanda.

· Öll vinna við uppsetningu, þ.m.t. kostnaður við verktaka.

Grundvöllur viðhaldskostnaðar:

· 4 % stofnkostnaðar.

Önnur fjármögnun.

Lán til girðingaframkvæmda. 

Úr reglum lánasjóðs landbúnaðarins (mars 2001): 

Lánað til: Skógræktargirðinga og plöntukaupa á svæðum sem Skógrækt ríkisins eða landshlutasamtök um ræktun nytjaskóga mæla með til nytjaskógræktar.

Lánshlutfall: Allt að 40 % af matsverði framkvæmda skv.mati sjóðsins eða sannanlegum kostnaði vegna plöntukaupa.

Lánstími: Allt að 12 ár vegna girðinga og allt að 25 ár vegna plöntukaupa.

Vextir: 12,25 %.
Samkvæmt nánari upplýsingum mun sjóðurinn gera ráð fyrir að landshlutaverkefni eins og Skjólskógar, gegni hlutverki Skógræktar ríkisins. Orðið “nytjaskógrækt” mun einnig látið taka til fjölnytjaskógræktar eins og þeir eru skilgreindir hjá Skjólskógum.

Einnig kom fram að lágmarks lánsupphæð er núna 500.000 kr. en það jafngildir í raun að lágmarkslengd lánshæfrar girðinga er u.þ.b. 5 km. (150 ha) a.m.k. hvað varðar rafgirðingar.

Aðrar lánastofnanir:

Þar sem ólíklegt má telja að margir skógarbændur á Vestfjörðum muni a.m.k í fyrstu atrennu girða jafn stórt og lágmark Lánasjóðs landbúnaðarins er, var haft samband við lánastofnun (Sparisj.Vestfirðinga) og spurt álits á því hvort bændur gætu sótt þangað lánsfé. Því var vel tekið þótt að sjálfsögðu verði að vinna slík mál á einstaklings nótum.

Sé dæmi tekið og miðað við ofangreindar reglur Skjólskóga; 

Aðili sem þarf að girða utan um 30 ha lands. Heildarkostnaður verður kr: 547.000. Framlag Skjólskóga verður á fyrsta ári kr. 219.000 og afgangurinn greiðist á tveim næstu árum. Skógarbóndinn þarf því að útvega kr. 328.000, -sé það lánsfé getur hann gert ráð fyrir að borga lánið upp á tveim árum með framlagi Skjólskóga. Vextir af lánsfé eru kostnaður sem  lántakandi ber.  

Aðir styrkir til girðingaframkvæmda.

Vegagerð ríkisins (veghaldari) kostar veggirðingar meðfram nýjum vegum hafi girðing verið þar fyrir þegar vegur var lagður. Landeigandi þarf að sækja um nýja girðingu með eldri vegum með árs fyrirvara svo Vegagerðinni vinnist tími til að kanna aðstæður, taka út girðingarstæði, semja við landeiganda og áætla fé til verksins. 

Vegsvæði Vegagerðarinnar helgast af 30 m. frá miðlínu vegar í stofn –og tengivegum en 15 m. á safnvegum til beggja handa og er skilyrt að girðingin sé ekki nær vegi en það og að öðru leiti sé farið að girðingarlögum.

Viðmiðunartölur Vegagerðarinnar eru nú kr. 379.676 pr.km. fyrir gaddavírs/vírnetsgirðingar með járnstaurum,  322.358 pr.km. fyrir gaddavírs/vírnetsgirðingar með tréstaurum en fyrir háspennta rafgirðingu er áætlað kr. 186.074 pr.km. Inn í þessum tölum er hæfilegur fjöldi hliða, en utan við er undirjöfnun og flutningur efnis á staðinn. Sækja þarf sérstaklega um vegristar.

Vegagerðin og Bændasamtökin hafa samið um kostnaðarþáttöku veghaldara við viðhald girðinga meðfram stofn –og tengivegum, og er áætlaða að sá kostnaður sé um 4 % stofnkostnaðar sem deilist til helminga á veghaldara og landeiganda. Þó getur þessi kostnaður numið allt að 7,9 % í erfiðu girðingalandi eða vegna snjóþyngsla.

Tilkinna þarf til sveitarfélags í síðasta lagi 15. júlí ár hvert að viðhaldi sé lokið og er þá verkið tekið út af veghaldara og fulltrúa sveitarfélags.

Ath. Fjárveitingar setja Vegagerinni skorður og ekki er öruggt að fjármagn sé til þar á bæ til girðinga þegar skógarbónda hentar.

Skjólskógar á Vestfjörðum


